
Cifras e fatgs
dal chantun Grischun
Chattà.ch da quest’emna preschenta
la situaziun da las dunnas en furma-
ziun, professiun e politica. 13

Gurlaina: Sanaziun
platta da glatsch
La platta da glatsch da la hallaGur-
laina a Scuol sto vegnir sanada pervi
da defects vid las lingias per sfradar. 13 LA VOUSCH DA SURMEIR

Tipic sbagl d’in-
vestiders: part 10

Tenor il titular dal premi
Nobel Daniel Kahneman
n’emprendan investiders
tendenzialmain betg da
lur sbagls. Cun pitschens
inputs vulain nus midar
quai. Oz: il preschent
engianus.

La bursa s’orientescha tenor
l’avegnir. Ils investiders han pe-
rò la tendenza da s’orientar
tenor il preschent u perfin tenor
il passà. Savens è gist il temp,
cura che la tema dominescha il
parchet da la bursa il pli adattà
per investir. L’emprim sto però
vegnir surmuntada la tema. Ins
po numnadamain er anc perder
tut en temps cun curs bass.

Ils investiders ston emprender
da betg fidar memia fitg al pre-
schent. Betg quai ch’è scrit oz
en gasetta decida il curs da la
bursa, mabain la lingia grassa
da damaun resp. quella che
vegn stampada en sis fin nov
mais. Ils experts din che quai sa-
ja l’avantatg dals martgads sin
l’economia. Uschia èsi pussaivel
ch’ils curs s’augmentanera sche
las novitads èn nauschas.

Voss cussegliader d’investiziun
da la Raiffeisen As infurmescha
gugent persunalmain.

www.raiffeisen.ch

Chaschiel da muntogna sco marca?
In’emprova d’evitar la dispita

DA CLAUDIA CADRUVI / ANR

■ Ina gruppa da chaschaders
vul laschar proteger il cha-
schiel da muntogna grischun
sco marca. È questa gruppa in-
summa represchentativa?Quai
sclerescha da preschent l’uffizi
d’agricultura a Berna. Il postulat
da cusseglier naziunal Hansjörg
Hassler (pbd) ha dentant en mira
l’avegnir ed il cas ch’ina protec-
ziun da marca vegniss lubida.
Sch’il chaschiel da muntogna gri-
schun daventa inamarca da AOC
pudess in’entira ritscha da cha-
schaders obtegnair problems. La
protecziun da marca pretenda
ch’ins na dastgia betg duvrar latg
da silo. Pervi da talas perscrip-
ziuns pudessan chascharias sco
quellas da Tavau, da Savognin u
en l’Engiadina betg pli duvrar il
pled «chaschiel da muntogna»
per lur products. «Quai vamemia
lunsch», scriva Hassler en ses po-
stulat. I stoppia dar la pussaivla-
dad d’ina coexistenza tranter il
chaschiel da muntogna da marca
e las sorts sco «Davoser Bergkäse»
u «Savogniner Bergkäse».

En sia resposta sin il postulat
scriva il cussegl federal ch’el saja
pront da tschertgar soluziuns,
pertge il medem problem existia

er en auters chantuns. Hassler
spera uss ch’il cussegl federal adat-
teschia l’ordinaziun. Uschia pu-
dess ins evitar che la charplina da

chaschiel grischuna vegn anc trat-
ga atras las instanzas giudizialas.

Igl architect Gion A. Caminada ensemen cun avat Daniel Schönbächler. FOTO H. HUONDER

A Sedrun ei il giavel negaus

■ (anr/sr) En Tujetschei vegniu fatg gievgia grassa sco s’auda. Perfin il gia-
vel ei staus dalla partida, mo la finala negaus el lag da Claus.FOTO S. ROTHMUND

Scatschai dalla miseria
Pastiziers grischuns ell’entira Europa

■ (anr/gv) L’exposiziun «Ils
pastiziers da Trin» regorda dils
10000 pastiziers grischuns spa-
tischai en varga melli marcaus
en Europa. Il pastizier Christian
Caflisch da Trin ha fatg carriera a
Palermo en Sicilia. Il Caffè Ca-
flisch fundaus la fin dil 19avel
tschentaner era liug da scuntrada
dils aristocrats, poets ed indu-
strials. Il fundatur dil caffè cullas
pli finas patissarias fatgas cul me-
glier marzipan ei in da bunamein
300 vischins da Trin pastiziers
emigrai ell’Italia, Frontscha, Tia-

ratudestga e Pologna. Ils dus
cantauturs Linard Bardill e Pippo
Pollina han dedicau in disc cum-
pact al «Caffè Caflisch». Cun in
concert la sonda sera finescha
l’exposiziun d’ina historia da suc-
cess, denton era da dira lavur. Ils
emprendists pastiziers luvravan
15 tochen 18 uras per di en pa-
sternarias cauldas e tschalers
freids. Buca tuts han dumignau
quei, auters ein daventai bein-
stonts en tiaras jastras.

L’exposiziun dils pastiziers da Trin cuoza tochen sonda sera. FOTO G. VENZIN

■ (anr/vi) Theo Maissen
(pcd/GR) pretenda ch’ins se-
gireschia l’existenza d’al-
main ina professura universi-
tara rumantscha. Ier ha il cus-
seglier dals chantuns inoltrà
ina moziun. La situaziun fi-
nanziala e structurala saja da
preschent precara tar las pro-
fessuras rumantschas en il
sectur da las scolas autas uni-

versitaras. Era la situaziun are-
guard la successiun dals profes-
sers fetschia quitads. Per man-
tegnair ina lingua minoritara
saja quai indispensabel d’avair
bunas scolaziuns sin tuts stga-
lims. I saja cunzunt impurtant
d’avair ina buna furmaziun
dals magisters ch’instrueschan
pli tard la lingua en las scolas
da las regiuns rumantschas.

Segirar professura rumantscha


